
 
 

Lëtzebuerg, den 9. Dezember 2025 
 
ESC 2026 : 
Oppene Bréif un d’Direktioun vun RTL Lëtzebuerg a vum 100,7! 
 
Dir Damen an Dir Hären,  

Den ESC steet méi wéi jee a Kritik well Israel 2026 an Éisträich dierf dobäi sinn. Laut enger 
Enquêtëkommissioun vun der UNO huet Israel ab dem 7. Oktober 2023 an der Gazasträif e 
Vëlkermord un de Palästinenser begaangen. Am Westjordanland fiert Israel weider mat 
senger vëlkerrechtswiddreger Siidlungspolitik. Am Moment organiséiert dem Benjamin 
Netanyahu seng rietsradikal Regierung, trotz offiziellem Waffestëllstand, eng humanitär 
Katastroph an der Gazasträif, déi d’Afferzuel weider an d’Luucht goe léisst.  

Kann also Lëtzebuerg niewent Israel bei engem Concours matsangen a matdanzen wärend 
déi israeelesch Regierung riicht weider mécht mat hire Pläng d’Gazasträif an 
d’Westjordanland ethnesch ze säuberen? Ass eng Lëtzebuerger Participatioun ze 
verantworten nodeems Israel an zwee Joer, laut Schätzunge vu Wëssenschaftler, méi wéi 
100.000 Mënschen, dorënner onzieleg Kanner, äiskal ermort huet? Déi Froe muss Dir Iech 
gefale loossen. 

D’Argument dass den ESC eng reng kulturell Veranstaltung ass an där et just ëm Musek geet, 
ass net méi eescht ze huelen. Net nëmmen well Länner ënnert hirem Fändel un enger 
Competitioun deelhuelen, mee och well den ESC schonn Länner wéi Russland an Belarus 
wéinst hire Vëlkerrechtswiddregen Aktiounen ausgeschloss huet. Ausserdeem huet déi 
Israeelesch Regierung alles gemaach fir dass d’Entscheedung vun der European Broadcasting 
Union (EBU) zu Gonschte vun Israel ausfält, well den ESC eng perfekt Bün ass fir 
d’Verbriechen an der Gazasträif an am Westjordanland wäisszewäschen. 

Wëll Dir als Lëtzebuerger Diffuseure Kompliz si vun deem knaschtege Spill? Déi Fro musst Dir 
Iech och gefale loossen. Wann also den Delai muer eriwwer ass, an Dir sollt decidéiert hunn 
trotzdeem Deel ze huelen, sidd Dir der Ëffentlechkeet eng Erklärung schëlleg. Eis Petitioun, 
déi e Lëtzebuerger Boykott vum ESC 2026 fuerdert, huet säit e Freide ronn 1000 
Ënnerschrëfte gesammelt. 

Et geet net drëms, den ESC fir ëmmer ze boykottéieren, mee erëm dat aus ëm ze maache 
wat e war: nämlech eng Veranstaltung wou keng Staaten dierfen Deel huelen déi Genozid 
maachen. 

Et ass nach net ze spéit fir muer op der richteger Säit vun der Geschicht ze stoen.  


